
shrIgokuleshotsavavarNanam

ஶ்ரீகோ³குலேஶோத்ஸவவர்ணநம்

நந்தா³லயாந்தே நிக³மைரக³ம்யம்
ஸநாதநம் ப்³ரஹ்ம யத³ஸ்தி பூ⁴ம்யா ।
கோ³ரூபயா ப்ரார்தி²த ஏவ க்ரு’ஷ்ணோ
வாரத்ரயம் சாவிரபூ⁴த் ஸ ஏவ ॥ 1॥
ததா³ஹி பூ⁴மாவஜநிஷ்ட பூர்வம்
ஶ்ரீவல்லபா⁴சார்ய இதி ப்ரஸித்³த:⁴ ।
ஶ்ரீவிட்²ட²லேஶோऽபி ததோ²த்தரஸ்மாத்
ஶ்ரீவல்லபோ⁴ऽபூ⁴த் குலநாமதீ³ப: ॥ 2॥
புராபி⁴ஷிக்த: பயஸா ஸுரப்⁴யா
க்ரு’த: பதித்வே நிஜகோ³குலஸ்ய ।
ஸர்வேந்த்³ரியஸ்வாமிதயாபி நாம்நா
ப⁴க்தைர்நிருக்தோऽபி ஸ கோ³குலேஶ: ॥ 3॥
யஸ்மிந்ப்ரபு:⁴ ப்ராது³ரபூ⁴த்ஸ பூ⁴மௌ
காலோ மஹாஶோப⁴ந ஏவ ஜாத: ।
ததா³ஹிஸர்வத்ர ஜக³ஜ்ஜநாநாம்
ஸுகா²ய தஜ்ஜந்மதி³நம் ப³பூ⁴வ ॥ 4॥
யஜ்ஜந்மநி ஜக³ஜ்ஜாதம் மங்க³ளைகாதிமங்க³ளம் ।
கோ³குலம் ஸகலம் சாஸீந்நவமங்க³ளபூரிதம் ॥ 5॥
ப்ரதிஸம்வத்ஸரம் தஸ்மிந் கோ³குலேஶஜநுர்தி³நே ।
மஹாமஹோத்ஸவா ஆஸந் ஸகலா கோ³குலௌகஸ: ॥ 6॥
ஆபா³லவ்ரு’த்³த⁴மகி²லா த⁴ந்யா கோ³குலவாஸிந: ।
நித்யோத்ஸவாஸ்ததா³ஹ்யாஸந்நத்யுத்ஸவஸமுத்ஸகா: ॥ 7॥
வாதி³த்ராணி விசித்ராணி வாத³யந்தி ஸ்ம வாத³கா: ।
ஜகு³ர்மங்க³ளகீ³தாநி ஸுஸ்வராண்யங்க³நாக³ணா: ॥ 8॥

ப்ரதித்³வாரமகா³ராணாம் நவபல்லவதோரணம் ।
ப³ப³ந்து: ⁴ ஸேவிநோऽந்யோந்யம் சக்ரு:குங்குமமஞ்ஜநம் ॥ 9॥
அபூ⁴த்தஸ்மிந் மநோஹாரிஶுப⁴காரிஜநுர்தி³நே ।
கோ³குலேஶக்³ரு’ஹத்³வாரி பூ⁴ரிவாத்³யாந்யவாதி³ஷு: ॥ 10॥
தத்ர து³ந்து³ப⁴யோ தீ⁴ரம் மது⁴ரத்⁴வநி த³த்⁴வநு: ।
கோ³முகா²நி ஸுகா²ந்யாஸந்நக²ண்ட³ம் டி³ண்டி³மோநத³த்³ ॥ 11॥
பே⁴ர்யஶ்ச பூ⁴ரிஶோ நேது³ர்க³ம்பீ⁴ரா பை⁴ரவாரவா: ।
பணவாஶ்ச ததா² விப்ரா ப்ரணவாத்³யாஶிஷோऽப⁴வந் ॥ 12॥
வைணவிகா அநணீயாம்ஸோ வீணா: கலப⁴ரீணாந் ? ।
நவீநா வேணவோ ரேணு: ப்ரவீணா ஆபணாதி³ஷு ॥ 13॥
அமந்தா³நந்த³ஸந்தோ³ஹதா³யகா கா³யகா ஜகு:³ ।
ம்ரு’த³ங்கா³ வ்ரு’ந்த³ஶோ நேது³ர்ந்ரு’த்யதாலக்ரமாநுகா:³ ॥ 14॥
ததா³ ஶ‍்ரு’ங்கா³ரபோ⁴கா³ந்தே கோ³குலேஶ:ஸ்வயம் ப்ரபு: ⁴ ।
மந்தி³ராந்மங்க³ளம் ஸ்நாதுமாஜகா³ம நிஜம் க்³ரு’ஹம் ॥ 15॥
தத்ர ஸ்தி²த்வாங்க³ணே ப⁴த்³ரம் கர்தும் ஸ்நாநம் ப்ரசக்ரமே ।
ஸ்நாநீயஸாத⁴நம் ஸர்வமாநிந்யுர்நிஜஸேவகா: ॥ 16॥
கேசந மஸ்தகே தைலம் ஸிஷிசு: புஷ்பவாஸிதம் ।
கேசிந்ம்ரு’க³மதை:³ கேசித்³கு⁴ஸ்ரு’ணை: கேऽபி சந்த³நை: ॥ 17॥
ஸுக³ந்தோ⁴த்³வர்தநைஸ்ஸர்வே ஜிஜிஷுஸ்தஸ்ய விக்³ரஹம் ।
தத உஷ்ணோத³கை:ஸஸ்நௌ ததா³ தத்³த³ர்ஶநோத்ஸுகை: ॥ 18॥
ததா³ங்க³ணக³தைர்ப⁴க்தைரநுரக்தைஸ்ஸஸம்ப்⁴ரமை: ।
ப்ராஸாத³ஶிக²ராரூட: ⁴ ஸ கோ⁴ஷோऽதிமஹாநபூ⁴த் ॥ 19॥
ஸம்வ்யாய வாஸஸீ பீதே க³த்வா ஸ்வப்ரபு⁴மந்தி³ரம் ।
ததோऽஸௌ ராஜபோ⁴கா³ந்தே ப்ரபோ⁴ர்நீராஜநம் வ்யதா⁴த் ॥ 20॥
அத² தத்ராங்க³ணே ஸோऽயம் சதுஷ்கோபரி ஶோப⁴நே ।
புத்ரபௌத்ரப்ரபௌத்ரை:ஸ்வைர்நிஷஸாத³ஸஹாஸநே ॥ 21॥
புரபீதஸ்தி²தாநஷ்டமுஷ்டிதண்டு³லகல்பிதாந் ।
ஸகி²ப³ந்தூ⁴தி³தைர்மந்த்ரைருபசாரைரபூபுஜத் ॥ 22॥

தத³ந்தே கோ³குலேஶஸ்ய ஸ்வஸ்ரு’புத்ர்யாத³ய:ஸ்த்ரிய: ।
பதிமத்ய:ஸதிலகம் மௌக்திகாரார்திகம் வ்யது: ⁴ ॥ 23॥
நிஜப⁴க்தஸ்த்ரியோऽப்யஸ்ய க்ரு’த்வா நீராஜநம் ததா² ।
தந்மூர்த்⁴நி மௌக்திகஸ்வர்ண-புஷ்பாஞ்ஜலிமவாகிரந் ॥ 24॥
ததோऽநுரக்தைர்ப⁴க்தை:ஸ்வை ரத்நாப⁴ரணபூ⁴ஷித: ।
ப³ந்து⁴பி: ⁴ ஸஹ விப்ரைஶ்ச போ⁴ஜநஸ்தா²நமாயயௌ ॥ 25॥
ப்³ராஹ்மணாந்போ⁴ஜயித்வா ஸ ஸப³ந்து⁴ர்பு³பு⁴ஜே ஸ்வயம் ।
போ⁴ஜிகா: ஸேவகா:ஸர்வே ஸ்வஹஸ்தபரிவேஷணை: ॥ 26॥
போ⁴ஜநாந்தே ஸதாம்பூ³லா ப்³ராஹ்மணா த³து³ராஶிஷ: ।
தத:ஸ்வமந்தி³ராஸ்தீர்ணநவாஸநஸுக²ஸ்தி²த: ॥ 27॥
புத்ரபௌத்ரப்ரபௌத்ரைஶ்ச வ்ரு’தோऽஸௌ ஶுஶுபே⁴தராம் ।
ந்ரு’த்யவாதி³த்ரகீ³தாட்⁴யம் நாநோபாயநஸம்ப்⁴ரு’தம் ॥ 28॥
மஹாமஹோத்ஸவம் சக்ருஸ்ததா³ऽऽஸந்த்⁴யம் ஸ்வஸேவகா: ।
தி³வ்யாநி பரிஶ்ரேயாநி பட்டவஸ்த்ராண்யநேகதா⁴ ॥ 29॥
மௌக்திகாநி ஸரத்நாநி ஸௌவர்ணாப⁴ரணாநி ச ।
ஸகுடும்ப³ம் கோ³குலேஶம் ப்ரீதித: பர்யதா⁴பயந் ॥ 30॥
அநந்யா: ஸேவிநோ த⁴ந்யா த்³ரவ்யாண்யந்யாந்யநேகஶ: ।
உபாயநாந்யமீ நிந்யுரந்யோந்யேப்⁴யோऽதி⁴காதி⁴கம் ॥ 31॥
ரராஜ கோ³குலேஶோऽஸௌ ஸகுடும்போ³ऽதிபூ⁴ஷித: ।
புஷ்பித: ப²லிதோ மூர்த: ஶ்ரங்கா³ரத்³ருரிவாத்³பு⁴த: ॥ 32॥
கோ³குலே கோ³குலேஶஸ்ய ஸதா³ ஜந்மதி³நோத்ஸவ: ।
த்³ரு’ஷ்ட ஆஸந்த்⁴யமாதி⁴க்யம் க்ரு’ஷ்ணராயேண வர்ணித: ॥ 33॥
இதி ஶ்ரீக்ரு’ஷ்ணராயவிரசிதம் ஶ்ரீகோ³குலேஶோத்ஸவவர்ணநம் ஸம்பூர்ணம் ।

